
Республика шошилинч тез тиббий ёрдам иилмий маркази Андижон филиали 

 Резюме

Ушбу мақолада жигар диффуз касалликлари-сурункали гепатитлар ва жигар

циррозининг эпидемиологияси, муаммони ўрганишдаги янги йўналишлар ҳақида 

маълумотлар ҳақида фикр юритилади.  

Ушбу муаммони ечиб бериш, жигарнинг сурункали диффуз касалликларини ривожланиши 

ва оқибатини прогнозлашда, касаллик прогнозини, клиник-эпидемиологик-биокимёвий 

маркерларини аниқлаб беришда ва сурункали гепатитлар, ҳамда, жигар циррозининг 

бирламчи, иккиламчи ва учламчи профилактикаси асосларини ишлаб чиқишда ёрдам 

бериши мумкин. 

Калит сўзлар: Сурункали гепатит, жигар циррози, эпидемиология, профилактика. 

 Резюме

В данной статье рассматриваются эпидемиология диффузных заболеваний печени -

хронического гепатита и цирроза печени, новые направления в изучении проблемы. Решение 

этих задач, может помочь в прогнозировании развития и последствий хронических 

диффузных заболеваний печени, определении прогноза заболевания, клинико-эпидемиолого-

биохимических маркеров, разработке основ первичной, вторичной и третичной 

профилактики хронических гепатитов и циррозов печени. 

Ключевые слова: Хронический гепатит, цирроз печени, эпидемиология, профилактика. 

 Resume

This article discusses the epidemiology of diffuse liver diseases-chronic hepatitis and liver

cirrhosis, new directions in the study of the problem. 

Solving this problem can help to predict the development and consequences of chronic diffuse 

liver diseases, to determine the disease prognosis, clinical-epidemiological-biochemical markers, and 

to develop the basis of primary, secondary and tertiary prevention of chronic hepatitis and liver 

cirrhosis. 

Key words: Chronic hepatitis, liver cirrhosis, epidemiology, prevention. 

Долзарблиги 

  жтимоий   аҳамиятга   эга  жигар  касалликларини  эпидемиологияси  ва  профилактикасига

   бағишланиб бажарилган, амалга оширилаётган тадқиқотлар сони ошганлиги ва кўламини 

кенгайганлиги мавжуд илмий манбалардан маълум бўлади. Уларда турли фикрлар билдирилган 

ва клиник-эпидемиологик янги йўналишлар кўрсатилган ва умумий бир мазмунли хулоса 

чиқарилганлиги эътиборни жалб қилади: вирусли, ёхуд бошқа табиатли гепатитлар оқибатида ва 

специфик хатар омилларининг аҳоли орасида ортиб бориши сабабли келиб чиққан жигар 

циррозини эрта аниқлаш, профилактика қилиш ва даволаш долзарб илмий йўналиш 

ҳисобланади.  

Ушбу муаммони ечиб бериш, жигарнинг сурункали диффуз касалликларини ривожланиши ва 

оқибатини прогнозлашда, касаллик прогнозини клиник-эпидемиологик-биокимёвий 

маркерларини аниқлаб беришда ва гепатитни, ҳамда, жигар циррозларининг бирламчи, 

иккиламчи ва учламчи профилактикаси асосларини ишлаб чиқишда ёрдам бериши мумкин [20]. 

А.С.Хикматиллаев, Э.И.Мусабоев ва М.А.Абдукадировлар (2015) адабиётлар шарҳига 

асосланган ҳолда ва шахсий кузатувларининг натижаларидан келиб чиқиб исботли 

тасдиқланганларки, сурункали гепатит ва жигар циррози каби ижтимоий аҳамиятга эга жигар 

касалликлари, жигарда структуравий аномал ҳудудларнинг шаклланишига ва қайтариб бўлмас 

ўзгаришларни келтириб чиқаришига олиб келади ва улар жигар архитектоникасининг бузилиши 

билан бирга келади. Шу боис, ушбу ва яна, бошқа тадқиқотчилар ҳам таъкидлашадики, мазкур 

касалликларни ва уларнинг “анъанавий модифицирланувчи хатар омиллари” деб ном олган 

сабабларини (жинс, алкоголь суистеъмоли, этник гуруҳ, вирус юкламаси, ҳамроҳ касалликлар) 

профилактикасининг самарали янги усулларини яратиб бериш - замонавий гепатологиянинг 

умидли ва истиқболли йўналиши бўлиб ҳисобланади, ёки у ҳозирда тан олинган [16, б.53-55].  

Охирги 15 йилдаги мавжуд илмий-тадқиқот натижалари ҳам, ушбу илғор қарашларни 

тасдиқлаб, ишончли гувоҳлик берадики, СГ ва ЖЦ кечишлари асосан, уларнинг хатар омиллари 

билан белгиланади. Ушбу касалликларни ва уларнинг келиб чиқишига бевосита алоқадор хатар 

омилларининг тарқалиш частотаси аҳоли орасида юқорилиги тасдиқланган.  

Чунончи, WHOSIS (2008) маълумотларига кўра, дунёда жигар циррози билан касалланиш, ҳар 

юз минг аҳолига 20-40 та бемор тўғри келганлиги эътироф этилган ва унинг тарқалиш частотаси, 

тадқиқотчиларнинг олган натижаларига бўйича, барқарор ўсиб бормоқда [1, б.3-8].  

Россиялик тадқиқотчилар С.Д.Подымова (2005), Н.Б.Губергриц (2010) исботлашган ва 

тасдиқлашганки, сурункали гепатит В, С, В+Д оқибатида келиб чиққан, вирус этиологияли жигар 

циррозининг ҳиссаси барча циррозларнинг 10-23,5 фоизини ташкил қилади [3, б. 324-329; 14, б. 

769-771; 17, б.299-301]. 

Россиялик бошқа тадқиқотчилар, О.А.Строганова (2010) ва А.Н.Бобров ((2011) тадқиқот 

ишларида бўлса, ўзгачароқ илмий фикрлар кўзга ташланади: охирги йилларда вирусли гепатит 

С оқибатида келиб чиқувчи циррозларни аниқланиш частотаси 30,3 фоизгача ортган [2, б. 77; ]. 

Ушбу натижалар, узоқ хорижий мамлакатлар тадқиқотчиларининг олган маълумотларида ҳам 

тасдиқланади. Marsellin P. (1999) ўтган асрдаёқ клиник текширувда ўхшаш маълумотларни 

тақдим этган. Муаллифнинг кўрсатишича, жигар циррозининг келиб чиқишида етакчилик 

ролини вирусли гепатит С сурункали инфекцияси ўйнайди. У жигар циррозининг 40 фоиз 

ҳолатларида сабабчи бўлган [32, б. 11-13]. 

Хорижий олимлар томонидан жигарнинг сурункали касалликларини шаклланишида, яна 

қуйидаги омилларнинг роли борлиги исботлаб берилган: нейрогуморал вегетатив бошқарувнинг 

бузилиши [6,б.34; 10,б.23-25], иммунологик ва метаболик бузилишлар [24, б.485-487]. Шундай 

“бошловчи” эпидемиологик маълумотлар асосида, MELD шкаласи ишлаб чиқилган (жигар 

касаллигининг охирги стадияси учун модель – Model for end - stade diseage). У цирроз билан 

беморларда ўлимни прогнозлаш учун қўлланилади ва шу бугунгача жигар трансплантациясини 

долзарблигини аниқлашда устивор усул бўлиб ҳисобланади [29, б. 246-248]. 

Бироқ, шуни таъкидлаш керакки, ушбу масалалар махсус эпидемиологик тадқиқотларда, 

айниқса, Ўзбекистоннинг профилактик тиббиёти фанида тўлиқ ўрганилмаган ва долзарблигича 

қолмоқда. 

Мавжуд адабиётлардан яна келиб чиқадики, клиник ва кўп бўлмаган популяция даражасида 

бажарилган тадқиқотларда келтирилишича, охирги йилларда сурункали гепатитлар ва жигар 

циррозларининг эпидемиологик тавсифлари ўзгариб борган ва бормоқда: деярли дунёнинг барча 

мамлакатларида касалликни барқарор ўсиши қайд этилмоқда. Бундан ташқари, ушбу 

касалликлари бор беморларда, юрак-қон томир каксалликларининг ривожланиш хавфи 

ошганлигини ҳам, умумий популяцияга таққослаганда, тасдиқлаб берилган [7, б. 59; 15, б.78-102; 

34, б.565]. 

Адабиётларда, жумладан, жигар сурункали касалликлари ва COVID-19 ни ўзаро 

алоқадорлиги муаммоси ҳам кенг муҳокама қилина бошланган.  

Chai X, Hu L et al (2020) df Xy T., Helfand B (2020) Хитойда ўтказилган ўзларининг 

тадқиқотларида кўрсатишича, SARS–Cov-2 вируси бевосита жигар ҳужайраларини шикастлай 

олиши мумкин экан [21, б.17-66].  

Cu J. et al (2020) тадқиқотида, бу иш ҳам Хитойда амлга оширилган, жигарнинг сурункали 

диффуз касалликларининг ўтиб кетган босқичи бўлган беморларда, COVID-19 билан 

инфицирланиш хавфи нисбатан юқори даражада бўлишлигини қайд этишган. Сабабини жигар 

циррозида иммун бузилишларнинг мавжудлиги билан тушунтиришган [27, б. 151-17].  

Boettier T. et al. (2020) ҳам тасдиқлашганки, COVID-19 ҳар қандай тизимли инфекциялар каби, 

кўпинча, трансаминазалар даражаларини ўткинчи қўтарилишлари билан ассоцирланади. Бу, 

гепатитда “bystander hepatitis” деб ном олган турида айланиб юрувчи цитокинлар билан 

чақирилган яллиғланишни, ёки иммун тизимнинг умумий фаоллашувининг аксланиши бўлиши 

мумкин [18,б.2-10011]. Бироқ, ушбу муаллифларнинг илмий хулосалари бўйича, мавжуд SARS–

Cov-2 инфекцияси билан алоқаси бўйича адабиёт маълумотлари ҳозирча чекланган, кўплаб 

саволлар очиқлигича қолмоқда. Масалан, Xiao F. et al. (2020) тадқиқотида исботлаб 

кўрсатилганки, сурункали гепатит В COVID-19 оқибатларига таъсир кўрсатмайди. 

Бундан ташқари, Хитойлик олимлар Hol hue M.L. et al (2020) томонидан ҳам илгари сурилган 

тасдиқланмаган таклиф мавжудки, иммуносупрессия, ҳатто касалликнинг энг оғир босқичида 

ҳам, ўпка шикастланишининг ривожланишига ҳисса қўшадиган иммунопатологик 

ўзгаришлардан патенциал ҳимояни таъминлайди. Бу макрофагларнинг фаолланиши билан 

боғлиқ равишда, “цитокинли бўрон” ва полиаъзоли шикастланиш билан ўтувчи 

гипервентиляцион синдром доирасида келиб чиққан бўлади. Бошқа тадқиқотчилар ҳам 

тасдиқлаб кўрсатишганки, сурункали жигар касалликлари (гепатитлар) билан беморлар, 

метаболик коморбид ҳолатлар бўлганда (қандли диабет, артериал гипертензия ва семизлик), 

COVID-19 инфекциясини оғир кечиши хавфи юқори бўлган гуруҳга киритилади [18, б. 2].  

Кўрсатиб ўтилганлардан келиб чиқиб, бизнинг фикримизча, хулоса қилиш мумкин бўладики, 

COVID-19 ва жигар шикастланишлари масалаларида тадқиқотларни, айниқса, эпидемиологик 

мазмунли ишларни давом эттириш мақсадга мувофиқ бўлади. Чунки, ушбу долзарб масалани 

ўрганишда илмий, янги ёндашувларга эҳтиёж ва зарурият ҳозирча бисёр. Шундай мазмундаги 

фикрлар, кўпчилик замонавий тадқиқотчилар томонидан ҳам билдирилган.  

Биз томонимиздан метатаҳлил шоҳидлик бердики, фақат янги ишловчан (алоқачан) 

профилактик технологияларни амалиётга киритиб бориш орқалигина, гепатитлар ва циррозларда 

тиббий ёрдам сифатини яхшилаш мумкин бўлади. Гепатит ва цирроз муаммосини ҳал қилиш 

мақсадида, жигар трансплантациясига уринишлар амалга оширилди, лекин, аксарият ҳолларда 

улар мувоффақиятсиз тугади ва донорлар фонди имкониятларини кенгайтириш билан боғлиқ 

муаммолар юзага келди. Бошқача айтганда, профилактик ёндашув қанча улканлашиб ва 

оммалашиб борса, сурункали гепатит ва жигар циррозлари бўлган бемор учун шунча яхши 

бўлади.  

Биринчи даражали илмий ва амалий вазифа бўлиб, ижтимоий аҳамиятга эга жигар 

касалликларини индивидуал/оммавий, минтақавий илғор профилактика технологияларининг 

дастурлари ва алгоритмларини яратиш ва улардан танлаб, фаолият учун қабул қилиш 

ҳисобланади. Аммо, ҳозирги вақтда жигар транспозицияси ва трансплантацияси, жигар 

циррозининг декомпенсация босқичида, монелик қилувчи даволаш фаолияти эмас ва/ёки уни, 

ҳаётий кўрсатма бўйича, амалга ошириш керак бўлади. Синчковлик билан режалаштирилган 

трансплантациялар, бундай мижозларда мувоффақиятли операцияни амалга ошириш 

имкониятини беради [5, б. 71-99; 12, б. 36; 22].  

Buuttil R.W., Klintman C.B. (2015) маълумотларига кўра, 2015 йилгача itu in veru (аъзо 

транспозицияси билан) бўлган беморларда, 90 та жигар трансплантацияси бажарилган [19, б.3-

5]. Шу билан бирга, яна бир марта изоҳ бериш керак бўладики, адабиётлардан бизга маълум 

бўлишича [30, б.1-24; 37, б169-70], itu in veru билан беморларда, жигар трансплантацияси 

жарроҳлик асоратларининг юқори хавфи билан боғлиқ ва донор жигар имплантацияси учун 

ностандарт ечимларни талаб қилади.  

Шундай қилиб, М.С. Наврузбеков ва б.қ. (2020) маълумотлари бўйича, донор жигар ўлчамини 

рецепиент қорин бўшлиғига тўғри келмаслиги, энг муҳим хатар хисобланади, бошқа хатар 

омиллари қаторида, жигар трансплантанти билан босилиш ҳолатини юзага келтириб чиқариши 

мумкин ва бунинг оқибатида ҳаётга таҳдид солувчи томирли асоратлар келиб чиқади [12, б. 60-

63]. 

Бир қатор муаллифлар тасдиқлашларича, гепатит чақирувчи яна бир вирус-torgue teno virus 

(вирус ТТ, ТТV) бўлиб, у ишончли фарқланиб, кўпинча вирусли гепатитлар билан беморларда, 

вирусли агент тасдиқланмаган гепатитларда, яна – соғлом аҳоли орасида ҳам аниқланиши 

мумкин [8, б.7-22; 36, б. 1-18]. 

Хусусан, И.В. Маевнинг (2020) берган катта шарҳи, 1997 йилда кашф қилинган torgue 

tenovirus бўйича адабиёт маълумотлари таҳлилига бағишланган. Келтирилган маълумотлардан 

кўринадики, ТТVни ўрганиш бошлангандан буён, вируснинг инсон организми учун аҳамияти 

бўйича қарашларда эволюция бўлган. Гепатотропли хусусияти вирусда бор эканлиги 

тасдиқлангандан кейин, секин аста, ТТV тропизимининг тарқалиши тўғрисида янги маълумотлар 

олинган сари, вируснинг фақат гепатит вирусигина бўлишлилиги ҳақидаги фикрлар инкор этила 

бошлади. ТТV вируси инсонлар популяциясида юқори частотада тарқалиши билан учраши, 

чунончи, тасдиқланганки, у вирома таркибида организмда доимий бўлади ва ушбу 

муаллифларнинг исботлашига кўра, бу патологик хусусиятига эга эканлиги ҳақида гувоҳлик 

беради, муаллифлар, аъзолар трансплантациясидан олдин, ТТV ДНК нинг қондаги даражасидан, 

организмнинг иммун ҳолатини эндоген маркери сифатида фойдаланишни тавсия этишади [8, 

б.430-31]. 

Ушбу хулосалар, узоқ хорижийлик тадқиқотчиларнинг кўплаб ишларида ўз тасдиғини топган 

[25, б. 59-9; 33, б. 6-9; 39, б. 7-42]. Эътироф этиладики, амалий тиббиёт учун ва замонавий 

профилактика фанига мазкур йўналишдаги эпидемиологик тадқиқотлар ўта муҳимдир. ТТV 

замонавий бошқа тадқиқотчиларнинг натижалари бўйича ҳам кенг тарқалган, айрим минтақалар 

ва жўғрофий ҳудудларда 95 фоизгача етиб частоталарда аниқланади [38, б. 1751]. Унинг 

тарқалиш частотаси дунёнинг муъайян минтақлари популяцияларида фарқланади ва турли 

тадқиқотчилар томонидан қуйидаги даражаларда тасдиқлашган:  

P Gallian et al. (1999) Африка популяцияларида 42 фоиз ва абориген Европалик аҳоли 

вакилларида 24 фоиз [23, б. 41]; N.S. Tarkas et al. (2010) олишган маълумотлар бўйича вируснинг 

юқори частоталарида тарқалиши Хитой, Катар, Эрон ва Покистон популяцияларида кузатилган 

[28, б.10-21]; E.V. Vasilyev et al (2009) маълумотларига кўра Россиялик спортчилар 

популяциясида ДНК ТТV тарқалиш частотаси 94 фоизни ташкил қилган. И. А. Марозов ва 

ҳаммуаллифлар (2015) ҳам Россия федерациясининг Москва вилояти популяциясида ТТVнинг 

юқори даражада тарқалиш частотасини (95 фоиоз) аниқлашган [9, б.4-9]; Mankotea D.S. et al. 

(2014) Белоруссиянинг сурункали жигар касалликлари билан хасталанган аҳолиси 

популяциясида ТТV тарқалиш частотасини 64 фоиз даражасида аниқлашган [31, б.14]; E.V. 

Vasilyev et al (2009) охирги 10 йилликларда ўтказилган тадқиқотларда аниқланган ТТV 

тарқалиши, популяция даражасида, илгариги тадқиқотчилардагига солиштирганда анча юқори 

(100 фиозга яқинлашиш тенденциясига эга бўлиб) эканлигини тасдиқлаб кўрсатишган. 

Naganuma M. et al. (2000) ва McElvanea Te Kippe E. ва ҳаммуаллифлар (2012) бўлса, ТТV 

тарқалиш кўрсаткичларини паст бўлиши чақалоқларда 5,1 фоиз ва ёш болаларда (25 фоиз) қайд 

этишган, бу кўрсаткичлар ёш ўтиши билан ортиб борган [35, б.50-97]. 

Хулоса 

Тақдим этилган маълумотлар ва эпидемиологик тадқиқотлар, аҳоли орасида гепатитлар ва 

жигар циррозининг профилактикасига оид дастурларни амалга оширишда, ҳамда, ушбу 

ижтимоий аҳамиятли жигар касалликларини ўрганиш учун, истиқболли илмий мавзуларни 

белгилашда қимматли ва аҳамиятлидир. Бу борада етакчи илмий мактаблар ва мутахассислар 

якдиллик фикрларни билдиришган [4, б. 7-20; 11, б. 36; 13, б. 48]. Ўйлаймизки, уларни эътиборга 

олиш ва амалга ошириш керак.  

